
Quixera aprender a voar
para ter puntos de vista axeitados,
quixera comezar o voo momento antes de cada clic.
Teño saudade desas ás porque á fin, sairá
unha imaxe máis.

DÁDEME ás e debuxarei novos vieiros
para seren andados,
aínda que diredes que é unha capacidade intrínseca de meu.

Farei sendeiros.
Será conditio sine qua non para saír do val das penurias,
SAIREMOS   t  o  d  a  s
cara onde camiñamos? non sigades
a alienación
marcada
SAÍDE

Só sodes insignificancias se vos comparamos coa inmensidade dos soños.
quen esculpiu o voso peito duro nese material tan mol?
quen fixo de vós unha morea numérica?
eu xa son números
eu tamén me atopo no camiño
eu non son que son
por iso quero deixar de escoitar,
de ver,
quizáis entón perciba ilusións novas.
Alienad*s, imos, sen rostro, o roubo da equipaxe xo non o superaremos.

DÁDEME ás e debuxarei vieiros novos
novos
coa luz que agora vos desfigura.

movimentando.of

Movimentando.of é unha experiencia do OF na procura de novos diálogos. É unha porta que se 
entreabre ao movemento sen perder o estatismo.

Esta nova mostra creada por Vítor Nieves para o OF pretende amosar ese lado da videocreación máis 
próximo á fotografía, se é que algunha está lonxana. E con esta teima foron procurándose os e as 
artistas participantes para conseguir pezas de vídeo case fotográficas, ben sexa porque á hora da 
produción se empregaron cámaras fotográficas, porque na editaxe intervía dalgún xeito a fotografía, 
ou porque, por seren artistas arrastrados da disciplina fotográfica, empregan unha mirada no vídeo 
onde o estatismo, o encadre, o punto de vista, a distancia focal, o espazo e o tempo toman unha 
particular relevancia que non é moi común no eido da videoarte.

Curador: Vítor Nieves
Participan: Lois Patiño, Bernardo Tejeda, Amaya González Reyes, Álvaro Negro, 

Pablo Barreiro, Carla Vijande del Río, Jose Rodríguez Romay e Carlota Salgado Leal

Casa da Xuventude de Ourense do 25 de novembro ao 4 de decembro

Álvaro Negro. Lalín, 1973. Licencado en Belas Artes por Pontevedra, Máster en Belas Artes no Central 
Saint Martins College of Art and Design, University of the Arts, Londres (2003). Expuxo individualmente nas 
galerías Fúcares (Madrid e Almagro), Carlos Carvalho (Lisboa), Mario Sequeira (Braga), SCQ (Santiago de 
Compostela), Marisa Marimón (Ourense) e centros como a Fundación Laxeiro (Vigo) ou o Carpe Diem Arte 
e Pesquisa (Lisboa). Colectivas a destacar: «En Construcción2» (Fundación Pedro Barrié de la Maza, Vigo), 
«Antes de ayer y pasado mañana, o lo que la pintura puede ser hoy» (MACUF, A Coruña), «Parangolé» 

(Museo Patio Herreriano, Valladolid), «Mapas, cosmogonías e puntos de referencia» (CGAC, 
Santiago de Compostela), «Videozoom, Puntos suspensivos... Estados sin resolver» (Sala 1, 
Roma e BizArt Center, Shanghai), «El ojo que ves, Colección Circa XX – Pilar Citoler» (Fundación 

Pablo Barreiro. Meaño, Pontevedra, 1982. Licenciado en Belas Artes pola Universidade de Salamanca 
e Técnico en Escultura pola EASD Mestre Mateo de Santiago de Compostela. pablo-barreiro.blogspot.com

PIXELATE. 20 imaxes, música de Karlheinz Stockhausen (Aus den sieben Tagen). 1 min. 20 seg. de 
secuencia en looping.
Os atentados do 11-S no World Trade Center orixinaron milleiros de instantáneas (134 millóns no buscador 
Google) que conforman un imaxinario colectivo. Ante esta sobre información visual o espectador fica des-
alentado, sen poder descifrar tal cantidade de información (información violenta ). Para retoma-la atención 
do espectador volto á propia imaxe, á súa natureza (xa dixital) e codifícoa para tentar unha nova lectura do 

Amaya González Reyes. Sanxenxo, 1979. Licenciada en Belas Artes nas especialidades de escultura 
e pintura (Universidade de Vigo). Realiza estancias de traballo e formación en Arteleku (San Sebastián), 
Museo Serralves (Porto) e na Laboral Escena (Gijón) dentro do programa Mugatxoan. Asiste a diversos 
obradoiros con artistas como Gabriel Orozco, Isidoro Valcárcel Medina ou David Lamelas entre outros. 
Recibiu a bolsa de creación artística da Fundación Laxeiro de Vigo, a bolsa de produción do programa 
Mugatxoan e a Axuda á Produción Artística do Centro Cultural Montehermoso Kulturenea de Vitoria. Ac-
tualmente a súa obra, que podería definirse como interdisciplinar, está presente en numerosas exposicións 
de arte contemporáneo en centros como CGAC, MARCO, Instituto Cervantes de Beijing, Círculo de Belas 

Artes de Madrid...) e en feiras de arte como ARCO (Madrid), Artissima (Turín), MACO (México), Fiac (París) 
e Armory Show (Nova York).

S.T. (grúa). 2006. Vídeo dixital de 1 min. 45 seg.
Un punto de vista móvil a partir dun xesto, unha acción: colgar a cámara dunha grúa torre e desplazala 
desde a mesma. Movementos e xiros de cámara que forman unha coreografía do propio peso, o roce e a 
posición da cámara ao estar suspendida, o son da combinación destes elementos nunha viaxe de vertixe.

visual. Estas imaxes están directamente relacionadas coa música do compositor Karlheinz Sotckhausen 
o cal tivo un `lapsus´ ao referirse aos atentados das Torres Xemelgas coma a Obra de Arte Total (1). En 
realidade o compositor estaba enfatizando a conexión visual e globalizada de occidente; os constantes 
simulacros de catástrofes e violencia cós que `xogou´a cultura americana finalmente conxugados.

( 1 )  “ . . . . . . b e n  ,  o  o c u r r i d o  é ,  p o r  s u p o s t o  –  d e b e n  e n t e n d e r  c o r r e c t a m e n t e  i s t o -  a  m á i s  g r a n d e  o b r a 
d e  a r t e  x a m á i s  f e i t a .  O  f e i t o  q u e  o s  e s p í r i t o s  r e a l i z a r o n  c u n  ú n i c o  a c t o  é  a l g o  c o  q u e  e n  m ú s i c a  n u n c a 
p o d e r e m o s  s o ñ a r.  E s a  x e n t e  p r a c t i c o u  d e z  a n o s  d u r a m e n t e,  f a n á t i c a m e n t e  p a r a  u n  c o n c e r t o.  E  e n t ó n 
m o r r e r o n .  E  i s o  é  a  m á i s  g r a n d e  o b r a  d e  a r t e  q u e  e x i s t e  n o  c o s m o s.  A g o r a  i m a x i n e  q u e  i s o  o c u r r i s e 
a q u í .  H a i  x e n t e  q u e  e s t á  t a n  c o n c e n t r a d a  n e s t a  a c t u a c i ó n ,  e  e n t ó n  c i n c o  m i l  p e r s o a s  s o n  l e v a d a s  á 
r e s u r r e c c i ó n .  N u n  m o m e n t o.  E u  n o n  p o d o  r e a l i z a r  i s o.  C o m p a r a d o  c o n  i s o,  n o n  s o m o s  n a d a ,  c o m o 
c o m p o s i t o r e s ( . . . )  I s t o  é  o b v i o.  E  n i n g u é n  l l e  d i x o  t í  p o d e s  s e r  a s a s i n a d o  n o  p r o c e s o.

Caixa Galicia), «Urbanitas» (MARCO), «Cine y casi cine» (M. N. A. Reina Sofia, Madrid), «The Artist Cinema» 
(Frieze Art Fair, London), Pintura sin gesto (San Juán Hospital, Almagro), Sky Shout. A pintura despois da 
pintura (Auditorio de Galicia, Santiago de Compostela), Latitudes II: Pintura/Expansión (Fundación Caixa 
Galicia, Pontevedra e Lugo).
Ten obra en coleccións como a de Pilar Citoler, CGAC, Novacaixagalicia, Purificación García, C. Autónoma 
de Madrid, MACUF ou o MARCO.

MONUMENTO Á ARQUITECTURA UTÓPICA (Neuchâtel), 2005. Vídeo monocanal MiniDV 720x574 
transferido a DVD, 11 min. 45 seg. [ v e r  p á x i n a  s e g u i n t e ]

Lois Patiño. Vigo, 1983. Compaxinou os seus estudos de psicoloxía cos de cine en Madrid. Completou 
a súa formación en dirección de cine na NYFA de New York e de videoarte na UdK de Berlín, antes de 
realizar o máster de documental de creación na UpF de Barcelona. Fixo varios obradoiros con artistas e 
cineastas como Joan Jonas, Pedro Costa, Víctor Erice o Daniel Canogar. Os seus traballos, centrados nos 
conceptos de identidade e paisaxe, recibiron premios no CDAN, Documenta Madrid, Fundación Caixa 
Galicia, Fundación José García Jimémez e AGADIC. Foron expostos en espazos como Centre Georges 
Pompidou (París), Haus der Kulturen der Welt (Berlín), Museo Reina Sofía, La Casa Encendida ou o CGAC, 
e formaron parte de festivais como Big Screen Project (New York), Rencontres Internationales (París), CPH-
DOX (Dinamarca), Pärnu Film Fest (Estonia) ou o Festival Internacional de Las Palmas.

Jose Rodríguez Romay. Meis. Estudou fotografía na Escola Superior de Arte e Deseño Antonio Faílde de 
Ourense e Belas Artes na Universidade de Vigo, Pontevedra. Traballou para La Voz de Galicia, Diario de 
Arousa, Diario de Pontevedra, publicou o seu traballo persoal en varias revistas nacionais e internacionais 
e tamén expuxou en diversas mostras individuais e colectivas. En 2009 publicou o libro No Grande Azul, 
documental sobre as durezas da vida e o traballo da xente do mar. Na actualidade dedícase aos seus 
proxectos documentais de longo prazo, realiza encargos comerciais e imparte talleres fotográficos. 

PAISAXE-DISTANCIA. CAMPO DE FÚTBOL. Videocreación de 01 h. 08 min. / HD
O proxecto «Paisaxe-Distancia» estuda a relación entre observador paisaxe na experiencia contem-
plativa. A mirada construíndo a paisaxe desde a distancia necesaria, delimitando as súas marxes co 
encadre, rompendo así a continuidade total da Natureza. O observador, inmerso no percorrido da súa 
mirada pola paisaxe, detense nos detalles que forman a súa totalidade. A peza «Campo de fútbol» 
mostra a adaptación do home ao contorno e transmite a idea da inmensidade do espazo fronte á 
insignificancia da figura humana. Co proceso de reencadres sucesivos provocamos unha vertixe 
perceptiva que fortalece esta idea.

SEN. Videocreación de 1 min. 22 seg.
SEN recordanos que o transcurso do tempo e a soedade, en maior ou menor medida, son constantes nas 
vidas de todas as persoas, aínda que o fai utilizando o romanticismo propio da melancolía enfatizando o 
positivo do transcurso do tempo e a soedade.

[ v e n  d e  p á x i n a  a n t e r i o r ]  Este Monumento á arquitectura utópica está situado no Peirao Osterwald de 
Neuchâtel, desde onde se divisa unha perfecta panorámica do lago homónimo. Conformado como 
unha simple pasarela, o seu percorrido prodúcenos a sensación de levitar por encima da auga, 
achéganos o horizonte, apúntanos cara a el nun ejecicio pleno de representación. Neste sentido 
resúltame realmente curioso como unha construción arquitectónica tan simple, tan escultórica e, 
sobre todo, tan leve, transpórtanos a emocións que se relacionan coa experiencia de lugar, da nosa 
posición no tempo e o espazo, coma se nese lugar e instante habitásemos un miradoiro do devir. É 
aquí onde penso que no fondo a pasarela é un marco, un encadre arquitectónico sobre o que fixen 
outro encadre, o da cámara como instrumento de canalización da experiencia.

E é que ao coller a cámara un só pretende fixar esa experiencia, ese lugar e ese tempo concreto, sen 
guión, onde uns paxaros veñen, permanecen e vanse, onde a luz cambia de intensidade pola eclipse 
momentánea que producen as nubes, onde a punta da vela dun barco asoma como frecha da súa 
navegación. Todo tan cotián e anecdótico como se queira, tan hierático, pero que precisamente polo 
seu minimalismo visual agudiza o propio acto de ver, de pensar a mirada como metáfora do efémero. Xa 
sabemos que todo o que a cámara fixa non é máis que o que xa non é un segundo despois, un presente 
perdido que aspira a converterse en espacio metafísico e extemporáneo.

Carlota Salgado Leal. Vila de Cruces, 1988. Estudou Belas Artes na Facultade de Pontevedra onde 
tamén realiza un Máster en Arte Contemporánea, Creación e Investigación. Ten participado en exposicións 
colectivas como «Cruces Arte» en Vila de Cruces, «Siete más Tres» no Centro Cívico Salvador García 
Bodaño de Vigo, «15 proxectos de espazo para un espazo» no Pazo Torrado de Cambados, «O proxecto 
IMAN» na Casa das Artes de Vilanova de Famaliçao e na Casa da Arquitectura de Guimarães, Portugal, «18 
Unos» na Galería Sargadelos de Pontevedra, «TFM» na Fundación RAC en Pontevedra e expuxou de forma 
individual con «Mulleres en Sete Flores» no Carballiño. Ten participado en eventos como a XXXI Bienal de 
Pontevedra ou na X Bienal de Arte de Lalín. Obtén un recoñecemento como finalista na Beca Pedro Marco, 
en Requena, Valencia e tamén participou en performances no Chámalle X de Pontevedra.

Bernardo Tejeda. La Habana, 1957. Artista Plástico. Fotografía. Instalación. Audiovisual. Ten participado 
en numerosas exposicións individuais entre as que destacan «Epígono» no Museo Provincial de Lugo, 
«Cinco Camas» na Galería Sargadelos de Compostela, «Menciña Vermella» no Museo do Castro de Vila-
donga para a Xunta de Galicia en Castro de Rei, no Espais d’Art Contemporani en Girona, na Galería El 
Diente del Tiempo de Valencia e na Ad Hoc en Vigo. «La Prohibición: Inflexión» na Galería Claramunt de 
Barcelona, «La Prohibición: Progresiones» na Galería Clérigos de Lugo e na Galería Punto de Valencia, 
así como «Equipaje» na CAM de Valencia. En canto ás colectivas destacan «O discreto encanto da tec-
noloxía» que itinerou por Badajoz, Austria e Alemaña; «Bipolar» na Galería Bernardo Marqués de Lisboa; 
«Travellingart: The american tour», Millwaukee, USA; «Ningún vecino en nuestra almohada» na Universi-
dade de Lanzarote, Illas Canarias; «Expanded Collage» no Centro de Cultura Contemporánea L’Angelot de 

Carla Vijande del Río. Tapia de Casariego, Asturias, 1988. Graduada en Belas Artes pola Universidade de 
Vigo, recentemente rematou o Mestrado Universitario en Arte Contemporánea, Creación e Investigación, 
cun traballo que trata sobre o tempo na pintura. Ao longo da súa carreira realizou varias exposicións co-
lectivas; entre elas destacan, nos últimos anos: «Traballo fin de Máster» (Sala de exposicións do edificio da 
Xunta, Pontevedra, 2011) «X Bienal Internacional de Lalín, Pintor Laxeiro» (Museo Ramón Mª Aller de Lalín, 

2011) «Dieciochounos» (Galería Sargadelos, Pontevedra, 2011) «Tfg» (Facultade de Belas 
Artes de Pontevedra, 2010) «Kunstausstellung» (Universidade de Koblenz, Alemaña, 2010), 
esta última tivo lugar na súa estancia como bolseira de intercambio en Alemaña.

TRÁNSITOS DE IDA E VOLTA. Videocreación en bucle.
Trátase dunha reflexión acerca do proceso creativo, do tempo e do espazo compartidos que non sempre 
levan a fins concretos. A incertidume é un feito á hora de entrar no taller así como á hora de espertarse 
cada día. Non podemos pretender procurar unha achega da arte á vida sen contemplar este tipo de 
naturezas. Penso que é particular da arte manifestarse de modo non concreto, buscando precisamente 
novos tránsitos alimentándose desa emerxencia que o caracteriza, a improvisación do proceso que a fin 
de contas nos permite certa liberdade de manobras por non estar atado a un planning de execución fixo.
Quizais isto sexa unha metáfora de como suceden as cousas non só na arte, senón tamén na outra 
realidade.

Barcelona; «Escrituras Nómadas» no Museet for Samtidskunst, Roskilde, Dinamarca e «Entre Tiempos» na 
Galería Trayecto, Vitoria.

USAMOS OS MESMOS MATERIAIS DE IDÉNTICA CALIDADE E BO NOME. 2010
Vídeo en bucle. 0 min. 24 seg.
A idea xeradora da obra, un desenrolo circular nun tempo suspendido, artéllase desde o indicio, desde o 
que non está, desde o cuestionamento que se produce illando o corpo ao través dun espazo convertido 
en prótese dunha evolución espiritual debida a un tempo transitorio no interior segredo dunha mazá... e 
apareceu alguén ao meu carón, dicíndome: Si, claro, aproveite, aproveite!... como dicía o meu avó: «o 
caso é estar no sitio».

S/T.  2011. 2 h. 25 min.
A falta de tiempo, as présas, un invento da sociedade contemporánea que entorpece enormemente o ritmo 
que nos esixe a vida, provoca que diante dos nosos ollos pasen inadvertidas as máis sutis e belas cousas. 
O artista necesita dispor de tempo que facilite a contemplación. Estar demasiado ocupados fai que non 
poidamos «perder o tempo» en observar, prestando atención ao que doutro modo pasa desapercibido. 
Samuel Beckett, no momento de abandonar a escritura, di non saber a que dedicar o tiempo. É o tempo 
que permite fixarse no que hai de acontecemento alí onde nada sucede, onde o irrelevante toma a 
importancia dun grande suceso.


